
PRAVILNIK

O JAVNIM NABAVKAMA

U AGENCIJI ZA ZAŠTITU LIČNIH PODATAKA U BOSNI I HERCEGOVINI

Na osnovu člana 61. stav (2) Zakona o upravi („Službeni glasnik BiH”, br. 32/02, 102/09 i 72/17) i člana 13. stav (3) Zakona o javnim nabavkama („Službeni glasnik BiH“, br. 39/14 i 59/22), direktor Agencije za zaštitu ličnih podataka u Bosni i Hercegovini donosi
PRAVILNIK O JAVNIM NABAVKAMA

U AGENCIJI ZA ZAŠTITU LIČNIH PODATAKA U BOSNI I HERCEGOVINI
1. OPĆE ODREDBE 
Član 1.

(Predmet Pravilnika)
(1) Pravilnikom o javnim nabavkama u Agenciji za zaštitu ličnih podataka u Bosni i Hercegovini (u daljem tekstu: Pravilnik) bliže se uređuje postupak planiranja nabavki, postupanje učesnika u postupcima javnih nabavki, način pokretanja i provođenje postupka javnih nabavki, način praćenja izvršenja ugovora o javnoj nabavci i druga pitanja od značaja za provođenje javnih nabavki u Agenciji za zaštitu ličnih podataka u Bosni i Hercegovini (u daljem tekstu: Agencija) u skladu sa odredbama Zakona o javnim nabavkama (u daljem tekstu: Zakon) i podzakonskih akata donesenim na osnovu istog. 
(2) Izrazi koji su radi preglednosti dati u jednom gramatičkom rodu bez diskriminacije se odnose i na muškarce i na žene.
(3) Na sva pitanja koja nisu regulisana ovim Pravilnikom primjenjuje se Zakon i podzakonski akti iz oblasti javnih nabavki.
Član 2.

(Primjena Pravilnika)
Pravilnik je namijenjen svim organizacionim jedinicama u Agenciji koje su, u skladu sa Pravilnikom o unutrašnjoj organizaciji, uključene u planiranje nabavki, provođenje postupaka javnih nabavki, izvršenje ugovora i kontrolu javnih nabavki.
Član 3.
(Ciljevi Pravilnika) 
Cilj Pravilnika je da se osigura blagovremena nabavka roba, usluga i radova provođenjem postupaka javnih nabavki u skladu sa objektivnim potrebama Agencije, te da se osigura transparentno postupanje, da se prema kandidatima/ponuđačima ponaša jednako i nediskriminirajuće, na način da se osigura pravična i aktivna konkurencija uz najefikasnije korištenje javnih sredstava u vezi sa predmetom nabavke i njegovom svrhom.
2. PLANIRANJE NABAVKI 
Član 4.

(Plan javnih nabavki)

(1) Odsjek za računovodstveno – materijalne poslove (u daljem tekstu: Nosilac planiranja) izrađuje prijedlog plana javnih nabavki.

(2) Odsjek za računovodstveno – materijalne poslove upućuje prijedlog plana javnih nabavki pomoćniku direktora u Sektor za administraciju radi dostavlja direktoru na odobravanje.
(3) Plan nabavki sadrži najmanje sljedeće podatke:

a) naziv predmeta javne nabavke;

b) brojčana oznaka i naziv predmeta nabavke iz JRJN;

c) vrsta postupka;

d) da li se predmet dijeli na lotove;

e) vrsta ugovora;

f) da li će biti zaključen ugovor o javnoj nabavci ili okvirni sporazum;

g) period trajanja ugovora o javnoj nabavci ili okvirnog sporazuma;

h) procijenjena vrijednost nabavke;

i) okvirni datum pokretanja postupka nabavke;

j) izvor finansiranja;

k) podatak na koju godinu se plan donosi;

l) dodatne napomene.

(4) Za nabavke koje nisu predviđene u planu nabavki donosi se posebna odluka o pokretanju postupka javne nabavke kojom se mijenja plan javnih nabavki. 
(5) Agencija, najkasnije u roku od 30 dana od dana usvajanja budžeta, odnosno finansijskog plana ili drugog dokumenta kojim se odobravaju sredstva za nabavke, objavljuje plan nabavki na portalu javnih nabavki.
(6) U slučaju neusvajanja budžeta, odnosno finansijskog plana ili drugog dokumenta kojim se odobravaju sredstva za nabavke, ugovorni organ objavljuje privremeni plan javnih nabavki za period privremenog finansiranja. 

(7) Sve izmjene i dopune plana javnih nabavki objavljuju se na portalu javnih nabavki. 
(8) Nabavka koja je izuzeta od primjene Zakona se iskazuje u planu javnih nabavki uz navođenje pravnog osnova za izuzeće.

Član 5.

(Dostavljanje plana javnih nabavki)

Plan javnih nabavki dostavlja se osnovnim organizacionim jedinicama, Komisiji za javne nabavke i Web redakciji.
Član 6. 

(Način iskazivanja potreba, provjera iskazanih potreba i utvrđivanje stvarnih potreba 
za svaku pojedinačnu javnu nabavku)
(1) Nosilac planiranja prije izrade prijedloga plana javnih nabavki, putem Sektora za administraciju, dostavlja osnovnim organizacionim jedinicama pismeni zahtjev za planiranje nabavki, odnosno, za iskazivanje potreba za predmetima javnih nabavki.
(2) Provjeru da li su iskazane potrebe u skladu sa stvarnim potrebama i raspoloživim finansijskim sredstvima Agencije odobrenim budžetom, vrši Nosilac planiranja.
(3) Nakon izvršene provjere, Nosilac planiranja putem Sektora za administraciju obavještava rukovodioce osnovnih organizacionih jedinica o svim uočenim neslaganjima potreba za planiranje javne nabavke.
(4) Nakon prijema obavještenja iz stava (3) ovog člana, osnovne organizacione jedinice vrše neophodne ispravke i utvrđuju stvarnu potrebu za svaku pojedinačnu javnu nabavku, o čemu obavještavaju Nosioca planiranja.
Član 7.

(Određivanje procijenjene vrijednosti i vrste postupka javne nabavke)
(1) Računanje procijenjene vrijednost ugovora o javnoj nabavci zasniva se na ukupnom iznosu koji će platiti, bez poreza na dodatnu vrijednost (PDV).

(2) Određivanje procijenjene vrijednosti nabavke određuje se na način propisan Zakonom.

(3) Nakon utvrđivanja spiska svih predmeta nabavki, Nosilac planiranja utvrđuje ukupnu procijenjenu vrijednost istovrsnih predmeta nabavke na godišnjem nivou.
(4) Za svaki predmet nabavke utvrđuje se vrsta postupka u skladu sa ukupnom procijenjenom vrijednošću. 

(5) Nije dozvoljeno dijeljenje predmeta nabavke s namjerom izbjegavanja primjene odgovarajućeg postupka definisanog Zakonom.

3. POKRETANJE I PROVOĐENJE POSTUPAKA
Član 8.

(Pokretanje postupka javne nabavke)
(1) Pokretanje postupka nabavke roba, usluga i radova započinje podnošenjem zahtjeva za nabavku.

(2) Zahtjev za nabavku podnosi osnovna organizaciona jedinica koja je korisnik nabavke (u daljem tekstu: Podnosilac zahtjeva). 
(3) Zahtjev iz stava (1) ovog člana podnosi se ukoliko je javna nabavka predviđena godišnjim planom javnih nabavki Agencije.

(4) Zahtjev iz stava (1) ovog člana podnosi se Sektoru za administraciju u roku za pokretanje postupka koji je određen planom javnih nabavki.

(5) Podnosilac zahtjeva dužan je da u zahtjevu navede: predmet javne nabavke, procijenjenu vrijednost, tehničke specifikacije, kvalitet, količinu i opis roba, radova ili usluga, rok izvršenja, mjesto izvršenja ili isporuke roba, eventualne dodatne usluge i slično, održavanje, garantni rok i druge potrebne informacije za provođenje postupka nabavke.
Član 9.

(Prethodna provjera tržišta)

(1) Prije pokretanja postupka Podnosilac zahtijeva provjeru tržišta u svrhu pripreme nabavke i informiranja privrednih subjekata o planovima Agencije za nabavku i zahtjevima u vezi s nabavkom. U tu svrhu, može se tražiti ili prihvatiti savjet nezavisnih stručnjaka, nadležnih organa ili učesnika na tržištu. 

(2) O prethodnoj provjeri tržišta, sačinjava se pisana zabilješka o svim radnjama i postupcima koja se dostavlja uz zahtjev za nabavku radi ulaganja u spis. Taj savjet može se koristiti u planiranju i provođenju postupka nabavke, pod uslovom da taj savjet ne dovodi do narušavanja tržišne konkurencije, te da ne krši princip zabrane diskriminacije i transparentnosti. 
(3) Prethodna provjera tržišta se može vršiti na neki od sljedećih načina:

· ispitivanjem prethodnih iskustava (postojeće informacije i baze podataka o dobavljačima i ugovorima);

· istraživanjem putem interneta (cjenovnici ponuđača, katalozi, sajtovi nadležnih institucija za objavu relevantnih informacija o tržišnim kretanjima i dr.);

· iz štampanih publikacija (časopisi, bilteni i dr.);
· primarno sakupljanje podataka (ankete, upitnici i dr.);

· na drugi pogodan način, imajući u vidu svaki predmet nabavke pojedinačno.
Član 10.

(Postupanje po zahtjevu za pokretanje postupka javne nabavke)
(1) Po prijemu zahtjeva za pokretanje postupka javne nabavke, Nosilac planiranja provjerava da li isti sadrži sve utvrđene elemente, a naročito da li je javna nabavka predviđena planom nabavki Agencije za tekuću godinu.

(2) Ukoliko podneseni zahtjev sadrži nedostatke, odnosno ne sadrži sve potrebne elemente, isti se bez odlaganja vraća Podnosiocu zahtjeva na ispravku i dopunu, koja mora biti učinjena u najkraćem mogućem roku.

(3) Ukoliko podneseni zahtjev sadrži sve neophodne elemente, zahtjev se dostavlja pomoćniku direktora u Sektoru za administraciju koji, nakon kontrole, prosljeđuje predmetni zahtjev na odobrenje direktoru.
(4) Direktor, stavljanjem potpisa na zahtjev, daje odobrenje za nabavku roba, usluga i radova koja mora biti u skladu sa raspoloživim finansijskim sredstvima Agencije i odobrenim budžetom institucija Bosne i Hercegovine, po pojedinim budžetskim pozicijama.
Član 11.

(Način postupanja po odobrenom zahtjevu za pokretanje postupka javne nabavke)
(1) Na osnovu odobrenog zahtjeva, Odsjek za pravne, kadrovske i opće poslove sačinjava prijedlog odluke o pokretanju postupka javne nabavke koju, zajedno sa zahtjevom za pokretanje postupka javne nabavke i ostalom pratećom dokumentacijom, upućuje pomoćniku direktora u Sektoru za administraciju radi dostavljanja direktoru Agencije.
(2) Odluku o pokretanju postupka javne nabavke donosi direktor Agencije. 
(3) Odluka se dostavlja Komisiji na dalje postupanje i provođenje postupka javne nabavke.

Član 12.

(Direktni sporazum)

(1) U postupku direktnog sporazuma ne donosi se odluka o pokretanju postupka. 
(2) Direktni sporazum je postupak u kojem se pisanim putem ili putem portala javnih nabavki traži prijedlog cijene ili ponuda od jednog ili više privrednih subjekata koji obavljaju djelatnost koja je predmet nabavke.

(3) Direktni sporazum se može provesti kada je procijenjena vrijednost za nabavku robe, usluga ili radova jednaka ili manja od iznosa od 6.000,00 KM bez PDV-a, pri čemu ni ukupna procijenjena vrijednost istovrsnih nabavki na godišnjem nivou nije veća od 10.000,00 KM bez PDV-a.

(4) Direktni sporazum se smatra zaključenim prilaganjem računa ili druge odgovarajuće dokumentacije. 
(5) Komunikacija sa ponuđačima se vrši putem pošte, fax-a ili e-maila. 
Član 13.
(Ugovori na čiju dodjelu se primjenjuje poseban režim)

(1) Na dodjelu ugovora koji za predmet javne nabavke ima usluge iz Aneksa II. primjenjuju se odredbe Zakona, i to: odredbe koje se odnose na opće principe, pripremu tehničke specifikacije, period na koji se zaključuje ugovor, pravnu zaštitu, objavu obavještenja o dodjeli ugovora i dobrovoljno ex ante obavještenje o transparentnosti.

(2) Na postupak dodjele ugovora iz stava (1) ovog člana primjenjuje se Pravilnik o postupku dodjele ugovora o uslugama iz Aneksa II. Zakona o javnim nabavkama.
Član 14.

(Praćenje izvršenja Plana nabavki)
Nosilac planiranja prati izvršenje plana nabavki po različitim kriterijima (poziciji plana, predmetu nabavke, vrsti postupka, broju zaključenih ugovora, dobavljačima, realizaciji i važenju pojedinačnih ugovora i sl.). 
Član 15.

(Dostavljanje, prijem pismena i komunikacija u poslovima javnih nabavki)

Dostavljanje, prijem, kretanje i evidentiranje ponuda, prijava i drugih pismena u vezi sa postupkom javne nabavke i obavljanjem poslova javnih nabavki obavlja se u skladu sa Uputstvom o kancelarijskom poslovanju u Agenciji, putem pisarnice Agencije i Komisije. 
Član 16.

(Evidentiranje i čuvanje ponuda i obaveza čuvanja podataka)

(1) Svaka blagovremeno dostavljena ponuda upisuje se u zapisnik o zaprimanju ponuda. Izmjene i/ili dopune ponude se upisuju u zapisnik o zaprimanju ponuda i dobijaju redni broj prema redoslijedu zaprimanja. U tom slučaju se ponuda smatra zaprimljenom u trenutku zaprimanja posljednje izmjene i/ili dopune ponude

(2) Zaposlenici u pisarnici obavezno moraju na omotnici ponude, izmjene i/ili dopune ponude, naznačiti datum i tačno vrijeme prijema, te redni broj prema redoslijedu zaprimanja, sa prijemnim pečatom zaprimanja. 
(3) Ukoliko lice iz stava (1) ovog člana utvrdi nepravilnosti prilikom prijema ponude, dužno je da o tome sačini službenu zabilješku i dostavi je Komisiji.  
(4) Ponuda primljena nakon isteka roka za dostavu ponuda ne upisuje se u zapisnik o zaprimanju ponuda ali se evidentira kao zakašnjela, te se neotvorena vraća pošiljaocu.

(5) Kada ponuđač neposredno dostavlja ponudu, izmjenu i/ili dopunu ponude, odnosno pisanu izjavu o odustajanju od dostavljene ponude, uposleni u pisarnici mu obavezno izdaje potvrdu.

(6) Zapisnik o zaprimanju ponuda čini sastavni dio zapisnika o javnom otvaranju ponuda. U slučaju da nema javnog otvaranja ponuda onda čini sastavni dio zapisnika o pregledu i ocjeni ponuda.

(7) Prijem ponuda potvrđuje se potpisom sekretara Komisije ili člana Komisije, u pomoćnoj evidenciji o primljenim ponudama (Interna dostavna knjiga). 
(8) Komisija čuva primljene ponude u zatvorenim kovertama do otvaranja ponuda 

(9) Članovi Komisije, kao i svi zaposlenici koji su imali uvid u podatke o dostavljenim ponudama, dužni su da čuvaju kao službenu tajnu imena zainteresovanih lica, ponuđača, podnosilaca prijava, kao i podatke o podnesenim ponudama, odnosno prijavama, do otvaranja ponuda, odnosno prijava. 
Član 17.

(Lice ovlašteno za potpisivanje akata u postupku javne nabavke)
Sve akte u postupku javne nabavke potpisuje direktor Agencije, odnosno lice koje ovlasti direktor Agencije, osim akata koje, u skladu sa odredbama Zakona, potpisuje Komisija za javne nabavke.
4. KOMISIJA ZA JAVNE NABAVKE
Član 18.

(Sastav komisije za javne nabavke)

(1) Direktor rješenjem imenuje Komisiju za javne nabavke koja ima sekretara koji nema pravo glasa i tri člana koja poznaju propise o javnim nabavkama, od kojih najmanje jedan član posjeduje posebnu stručnost u oblasti predmeta javne nabavke.
(2) Rješenjem se imenuju i zamjenici članova Komisije.
(3) Članovi, zamjenici članova i sekretar Komisije imenuju se iz reda zaposlenika u Agenciji.
(4) U Komisiju se ne mogu imenovati lica koja mogu biti u sukobu interesa za postupke javnih nabavki. 
(5) Nakon donošenja rješenja, članovi i zamjenici članova Komisije potpisuju sljedeće izjave: Izjava o povjerljivosti i Izjava o nepristrasnosti. 
(6) Direktor, članovi i zamjenici članova Komisije i druga lica uključena u provođenje postupaka ili mogu uticati na odlučivanje u postupku potpisuju izjavu o postojanju ili nepostojanju sukoba interesa.
(7) Ukoliko smatraju da mogu biti u sukobu interesa ili ukoliko u toku postupka javne nabavke saznaju da mogu doći u sukob interesa, članovi komisije o tome bez odlaganja obavještavaju direktora Agencije.
Član 19.

(Usavršavanje zaposlenika koji obavljaju poslove javnih nabavki)
Agencija će omogućiti kontinuirano stručno usavršavanje članova Komisije, odnosno zaposlenika koji obavljaju poslove javnih nabavki. 

Član 20. 

(Pružanja stručne pomoći Komisiji)

(1) Organizacione jedinice su dužne da u okviru svog djelokruga poslova pruže stručnu pomoć Komisiji.
(2) U slučaju potrebe za stručnom pomoći, Komisija se pisanim putem obraća nadležnoj organizacionoj jedinici.
(3) Organizaciona jedinica od koje je zatražena stručna pomoć Komisije, dužna je da pisanim putem odgovori na zahtjev Komisije, u roku koji određuje Komisija.
(4) Ukoliko organizaciona jedinica ne odgovori Komisiji ili ne odgovori u roku, Komisija obavještava direktora Agencije, radi preduzimanja odgovarajućih mjera. 
Član 21.

 (Pripremanje tenderske dokumentacije)
(1) Komisija priprema tendersku dokumentaciju, u skladu sa Zakonom i podzakonskim aktima.
(2) Tenderska dokumentacija mora da sadrži elemente propisane podzakonskim aktom kojim su uređeni obavezni elementi tenderske dokumentacije u postupcima javnih nabavki.
(3) Mogu se vršiti izmjene i dopune tenderske dokumentacije pod uslovom da se one dostave zainteresiranim kandidatima/ponuđačima istog dana, a najkasnije pet dana prije isteka utvrđenog roka za prijem zahtjeva za učešće ili ponuda. U slučaju da takve izmjene podrazumijevaju suštinsku promjenu predmeta nabavke, ugovorni organ produžiće rok za prijem zahtjeva za učešće ili ponuda u zavisnosti od složenosti predmeta nabavke. Rok za produženje ne može biti kraći od sedam dana.
(4) Tehničke specifikacije predmeta javne nabavke određuje Podnosilac zahtjeva.
(5) Tehničke specifikacije, kao obavezan dio tenderske dokumentacije, podnosilac zahtjeva određuje na način koji će omogućiti zadovoljavanje stvarnih potreba naručioca i istovremeno omogući širokom krugu ponuđača da podnesu odgovarajuće ponude.
(6) Tenderska dokumentacija mora biti parafirana od strane članova Komisije najkasnije do dana objavljivanja. 
(7) Dodatne informacije ili pojašnjenja i potrebne izmjene i dopune tenderske dokumentacije, sačinjava Komisija. 
Član 22.
 (Stručna ocjena i sastavljanje zapisnika o stručnoj ocjeni ponuda)
(1) Komisija je dužna da, nakon otvaranja ponuda, pristupi stručnoj ocjeni ponuda u skladu sa Zakonom, te o pregledu i ocjeni ponuda za javnu nabavku sačini zapisnik o stručnoj ocjeni ponuda sa prijedlogom za donošenje odluke o izboru ili odluke o poništenju.
(2) Zapisnik iz stava (1) ovog člana mora da sadrži sve obavezne podatke propisane Zakonom. 
(3) Ako neko od članova Komisije odbije da potpiše zapisnik o pregledu i ocjeni ponuda o tome se sastavlja zabilješka koja se prilaže zapisniku.
Član 23.

(Odluka o izboru i odluka o poništenju)
(1) U skladu sa Zapisnikom o stručnoj ocjeni ponuda i preporukom, Komisija priprema prijedlog odluke o izboru najpovoljnijeg ponuđača. 
(2) Prijedlog odluke iz stava (1) ovog člana dostavlja se na potpis direktoru Agencije.
(3) Potpisana odluka se dostavlja ponuđačima u roku od tri dana, a najkasnije u roku od sedam dana od dana donošenja odluke, i to: elektronskim sredstvom ili putem pošte ili neposredno.
Član 24.

(Postupanje u slučaju podnošenja žalbe) 

(1) Agencija postupa po prijemu žalbe, u skladu sa Zakonom.
(2) Agencija je dužna u roku od pet dana od dana zaprimanja žalbe utvrditi da li je žalba blagovremena, dopuštena, izjavljena od ovlaštenog lica i od lica koje ima aktivnu legitimaciju.
(3) Ako utvrdi da je žalba neblagovremena, nedopuštena i izjavljena od neovlaštenog lica ili od lica koje nema aktivnu legitimaciju, odbaciće je zaključkom, protiv kojeg se može izjaviti žalba Uredu za razmatranje žalbi (u daljem tekstu: URŽ) i to u roku od pet dana od dana prijema zaključka. 
(4) Ako je žalba blagovremena, dopuštena i izjavljena od ovlaštenog lica ili od lica koje ima aktivnu legitimaciju, Agencija, razmatrajući žalbu, može utvrditi da je žalba djelimično ili u cjelosti osnovana i svojim rješenjem ispraviti radnju, preduzeti činjenje, izmijeniti i/ili dopuniti tendersku dokumentaciju ili može postojeću odluku ili rješenje staviti van snage i zamijeniti je drugom odlukom ili rješenjem, ili poništiti postupak javne nabavke ako su ispunjeni uslovi propisani Zakonom, te o tome obavijestiti učesnike u postupku na način određen Zakonom, u roku od pet dana od dana prijema žalbe.
(5) Protiv rješenja iz stava (4) ovog člana može se izjaviti žalba URŽ-u, putem Agencije, u roku od 10 dana od dana prijema rješenja. Agencija prosljeđuje žalbu URŽ-u sa svojim izjašnjenjem i dokumentacijom u roku od pet dana od dana zaprimanja.
(6) Ako Agencija postupajući po žalbi utvrdi da je žalba blagovremena, dopuštena, izjavljena od ovlaštenog lica i lica koje ima aktivnu legitimaciju, ali da je u cijelosti neosnovana, neće donositi odluku o tome ali je dužna da u roku od pet dana od datuma zaprimanja, žalbu proslijediti URŽ-u, sa svojim izjašnjenjem na navode žalbe, kao i kompletnom dokumentacijom u vezi s postupkom protiv kojeg je izjavljena žalba.
Član 25.

(Zaključivanje ugovora)

(1) Komisija sačinjava prijedlog ugovora, a isti mora odgovarati modelu ugovora iz tenderske dokumentacije. 
(2) Ugovor potpisuje direktor Agencije, odnosno lice koje ovlasti direktor Agencije.
(3) Nakon potpisivanja ugovora, isti se dostavljaju drugoj ugovornoj strani koja isti treba potpisati u ostavljenom roku i koja za sebe zadržava dva primjerka ugovora.
(4) Dva potpisana primjerka ugovora dostavljaju se Sektoru za administraciju, a jedan primjerak Komisiji za nabavke radi ulaganja u spis predmeta.
(5) U određenim slučajevima, propisanim Zakonom o pravobranilaštvu Bosne i Hercegovine, prije potpisivanja ugovora, traži se mišljenje Pravobranilaštva Bosne i Hercegovine.
Član 26.

(Obaveza čuvanja povjerljivih podataka)

(1) Članovi Komisije, kao i svi zaposlenici koji su imali uvid u podatke o ponuđačima sadržane u ponudi koje je kao povjerljive, u skladu sa Zakonom, ponuđač označio u ponudi, dužni su da čuvaju kao povjerljive i odbiju davanje informacije koja bi značila povredu povjerljivosti podataka dobijenih u ponudi.
(2) Ne smatraju se povjerljivim podaci o:

a) ukupnoj i pojedinačnoj cijeni iskazanoj u ponudi; 

b) predmet nabavke, odnosno ponuđena roba, usluga ili rad, od koje zavisi poređenje sa tehničkom specifikacijom i ocjena da li je određeni ponuđač ponudio robu, usluge ili rad u skladu sa tehničkom specifikacijom;

c) potvrde, uvjerenja od kojih zavisi kvalifikacija vezana za ličnu situaciju kandidata/ponuđača.

(3) Svim licima koja učestvuju u provođenju postupka javne nabavke, odnosno u pripremi tenderske dokumentacije za javnu nabavku ili pojedinih njenih dijelova, zabranjeno je da trećim licima saopćavaju bilo koje nezvanične podatke u vezi sa javnom nabavkom. 

(4) Nakon javnog otvaranja ponuda nijedna informacija u vezi sa ispitivanjem, pojašnjenjem ili ocjenom ponuda ne smije se otkrivati nijednom učesniku u postupku ili trećem licu prije nego što se odluka o rezultatu postupka ne saopći učesnicima u postupku.

(5) Agencija će omogućiti kopiranje ili fotografiranje ponuda ili omogućiti prijenos podataka na medij za pohranjivanje podataka svakom ponuđaču koji podnese pisani zahtjev, osim podatka koji su označeni kao povjerljivi.

Član 27.

 (Čuvanje ponuda i druge dokumentacije)

(1) Ponude i sva dokumentacija iz postupka javne nabavke, čuvaju se kod Komisije do izvršenja ugovora, nakon čega se dostavlja nadležnoj organizacionoj jedinici na arhiviranje.
(2) Zaključeni ugovori o nabavci, zahtjevi, ponude, tenderska dokumentacija i dokumenti koji se odnose na ispitivanje i ocjenjivanje zahtjeva i ponuda, kao i drugi dokumenti u vezi s nabavkom čuvaju se u skladu sa zakonima Bosne i Hercegovine koji se odnose na arhiviranje.
Član 28.

(Obaveze Agencije po završenom postupku)

(1) Agencija je dužna da za postupke propisane Zakonom objavljuje obavještenje o dodjeli ugovora na osnovu rezultata postupka dodjele ugovora, najkasnije u roku od 30 dana od dana zaključivanja ugovora ili okvirnog sporazuma.

(2) U slučaju dodjele ugovora na čiju dodjelu se primjenjuje poseban režim i zaključenih okvirnih sporazuma, objavljuje se obavještenje o dodjeli svih ugovora u toku jedne godine, i to najkasnije 30 dana od isteka kalendarske godine.

(3) Agenciji za javne nabavke Bosne i Hercegovine se obavezno dostavljaju izvještaji o otvorenom postupku, ograničenom postupku, pregovaračkom postupku s objavom ili bez objave obavještenja, konkursu za izradu idejnog rješenja, takmičarskom dijalogu, konkurentskom zahtjevu za dostavu ponuda i direktnom sporazumu, kao i u slučaju dodjele ugovora na čiju dodjelu se primjenjuje poseban režim i dodjela ugovora o javnoj nabavci prema međunarodnim pravilima, u formi, na način i u rokovima koje utvrđuje Agencija za javne nabavke Bosne i Hercegovine podzakonskim aktom.

(4) Agencija najkasnije u roku od 30 dana od dana zaključenja ugovora, odnosno nastale izmjene, objavljuje osnovne elemente ugovora za sve postupke javne nabavke, kao i sve izmjene ugovora do kojih dođe u toku realizacije ugovora na portalu javnih nabavki.
(5) Agencija na portalu javnih nabavki objavljuje obavještenja i izvještaje iz ovog člana. 
6. KONTROLA I PRAĆENJE IZVRŠENJA JAVNIH NABAVKI 

Član 29.
(Praćenje i kontrola)

(1) Praćenje izdataka za nabavku roba, usluga i radova, provjera kvantiteta i kvaliteta isporučenih roba, pruženih usluga ili izvedenih radova i pravila prijema i ovjeravanja računa i drugih dokumenata za plaćanje vrši se u skladu sa odredbama Pravilnika o internim procedurama stvaranja i evidentiranja obaveza i načinu potpisivanja finansijske dokumentacije u Agenciji.  
(2) Praćenje i kontrolu izvršenja ugovora o javnoj nabavci vrši Odsjek za računovodstveno-materijalne poslove putem pomoćne evidencije.
(3) Pomoćnik direktora u Sektoru za administraciju nezavisno provodi kontrolu planiranja, provođenja i izvršenja javnih nabavki.
(4) Odsjek za računovodstveno-materijalne poslove, po potrebi, sačinjava Izvještaj o izvršenju ugovora.
Član 30.

(Komunikacije sa drugom ugovornom stranom u vezi sa izvršenjem ugovora)

(1) Komunikacija sa drugom ugovornom stranom u vezi sa izvršenjem ugovora o javnoj nabavci odvija se isključivo pisanim putem, odnosno putem pošte, elektronske pošte ili faksom.
(2) Komunikaciju sa drugom ugovornom stranom u vezi sa izvršenjem ugovora o javnoj nabavci vrši pomoćnik direktora u Sektoru za administraciju, odnosno drugo lice iz tog Sektora koje odredi pomoćnik direktora, u slučaju potrebe, komunikaciju vrši pomoćnik direktora u Sektoru za administraciju zajedno sa zaposlenicima organizacione jedinice koja je korisnik nabavke.
Član 31.

(Provjera kvantiteta i kvaliteta isporučenih roba, pruženih usluga ili izvedenih radova)

(1) Provjeru kvantiteta i kvaliteta isporučenih roba, pruženih usluga ili izvedenih radova vrši zaposlenik Odsjeka za računovodstveno-materijalne poslove i zaposlenik organizacione jedinice koja je zahtijevala nabavku. 
(2) Zaposlenici koji su zaduženi da vrše kvantitativni i kvalitativni prijem roba, usluga ili radova, provjeravaju:

a) da li količina isporučenih roba, pruženih usluga ili izvedenih radova odgovara ugovorenom;

b) da li vrsta i kvalitet isporučenih roba, pruženih usluga ili izvedenih radova odgovaraju ugovorenim, odnosno da li su u svemu u skladu sa zahtijevanim tehničkim specifikacijama i ponudom.
Član 32.

(Zapisnik o izvršenom prijemu roba, usluga ili radova)

(1) Zaposlenici koji su zaduženi da vrše kvantitativni i kvalitativni prijem roba, usluga ili radova, sačinjavaju zapisnik u kome se potvrđuje prijem određene količine i tražene vrste roba, usluga ili radova, kao i prijem neophodne dokumentacije (ugovor, otpremnica, ulazni račun i sl.) i kojim se potvrđuje da isporučena roba, usluge ili radovi u svemu odgovaraju ugovorenom.

(2) Zapisnik se potpisuje od strane zaposlenika iz stava (1) ovog člana i ovlaštenog predstavnika druge ugovorne strane i sačinjavaju se u dva istovjetna primjerka, od čega po jedan primjerak zadržava svaka ugovorna strana.
5. ZAVRŠNE ODREDBE
Član 33.

(Završne odredbe)

Sastavni dio Pravilnika su obrazac 1. (Zahtjev za pokretanje postupka javne nabavke), obrazac 2. (Potvrda o prijemu ponude) i obrazac 3. (Evidencija o praćenju i kontroli izvršenja ugovora o nabavci roba, usluga i radova).
Član 34.
(Stupanje na snagu)

(1) Ovaj Pravilnik stupa na snagu sa danom donošenja.
(2) Stupanjem na snagu ovog pravilnika prestaju da važe Pravilnika o javnim nabavkama Agencije za zaštitu ličnih podataka u Bosni i Hercegovini, broj: 05-1-02-2-453-1/17 od 20.04.2017. i Pravilnik o postupku direktnog sporazuma broj: 05-1-02-2-1206/14 od 29.12.2014.
Broj: 05-1-16-19-283-1/23                                                                         D I R E K T O R
Sarajevo, 27.03.2023.                                                                                dr. Dragoljub Reljić

AGENCIJA ZA ZAŠTITU LIČNIH PODATAKA U BIH

Broj:

Datum: 
Na osnovu odredbi Pravilnika o internim procedurama stvaranja i evidentiranja obaveza i načinu potpisivanja finansijske dokumentacije i Pravilnika o javnim nabavkama Agencije za zaštitu ličnih podataka u BiH, dostavljamo zahtjev za nabavku ROBA–USLUGA–RADOVA (zaokružiti) radi realizacije nabavke.

Kojom se potvrđuje da je na protokol Agencije za zaštitu ličnih podataka u Bosni i Hercegovini,

